
Vigo, 14 de outubro de 2026 

 
Estimado alcalde: 

 

Como ben sabes, a Deputación de Pontevedra conta cunha longa 
traxectoria de colaboración co Concello de Vigo que se materializa nun 
importante cofinanciamento desta administración provincial a través de 
numerosas actuacións de titularidade municipal. Proba deste compromiso 
son obras como a remodelación do estadio de Balaídos, a humanización 
da avenida de Samil ou as recentes novidades do programa Vigo Vertical 
en Juan Ramón Jiménez ou na rúa Pintor Colmeiro, entre outras.  
 

Para a Deputación de Pontevedra, e para min mesma, é unha verdadeira 
satisfacción que estas actuacións, xunto a moitas outras como a reforma 
do Teatro Cine Fraga e a atracción de múltiples eventos deportivos e 
culturais, melloren a nosa cidade cun investimento histórico da Deputación 
en Vigo durante o presente mandato. 
 

Con todo, como puiden trasladarche en sendas comunicacións o 8 de abril 
de 2025 e o 26 de novembro de 2025, e incluso tratamos nunha Comisión 
de Seguimento dos convenios celebrada o pasado 18 de xuño de 2025 con 
representantes das dúas administracións implicadas nesta colaboración, 
a decisión unilateral do Concello de Vigo de ocultar reiteradamente os 
investimentos que a Deputación realiza nesta cidade dificulta a 
xustificación e fiscalización dos convenios en vigor por parte dos técnicos 
provinciais.  
  



 

Luisa Sánchez Méndez 
VICEPRESIDENTA 

 

 

 
 
Por este motivo, tratado coa máxima transparencia co Concello de Vigo 
nas datas referidas e coa máxima vontade de colaboración desta 
administración, os convenios correspondentes ao ano 2026 para as 
cidades da nosa provincia, Vigo e Pontevedra, responden a esta 
circunstancia con todas as garantías para a súa correcta execución. Como 
é coñecido, en maio de 2026 o Concello de Pontevedra aprobou este 
convenio na súa Xunta de Goberno Local e foi asinado publicamente coa 
Deputación de Pontevedra en xuño deste mesmo ano sen ningún prexuízo 
para os intereses municipais e blindando a achega provincial. 
 

Podo garantir a miña plena disposición, e a da administración que 
represento, para asinar os convenios pendentes para as humanizacións 
das rúas Rosalía de Castro e Doutor Carracido á maior brevidade segundo 
o texto remitido oficialmente pola Deputación.  
 

Do mesmo xeito, veño de recibir estes días a resposta por parte da 
Concellería de Fomento ao escrito que remitín o pasado 14 de maio de 2026 
sobre as actuacións que o Concello de Vigo aínda non solicitara con cargo 
ao orzamento 2026. Neste sentido, agardamos que o Concello de Vigo 
remita de xeito urxente os proxectos relativos a estas obras para a súa 
tramitación e, en calquera caso, espero que poidamos celebrar unha 
reunión á maior brevidade posible para avanzar nestes convenios que 
teñen que formalizarse en 2026. Neste encontro tamén poderemos tratar 
as actuacións correspondentes ano 2027 e que xa están garantidas no 
orzamento provincial do próximo ano. 
 

Co desexo de avanzar polos intereses de todos os vigueses e viguesas, 
recibe un cordial saúdo. 
 

 

 


